
JA NOKY MIDI JA PABLO
TYANIGAJX JA GALACIT JAA'Y

Ku ja Pablo tnijayi pen tjanchja'widip ja
nwindsgn'ajtim Jesucristo yja' jam Galacia

1 @ts idg'gn Pablo'ajtp, nwindsgn'ajtim
ngudanaapy, nipgn jaa'y @ tg xkakexy, ja
Jesucristoxi @ kg'gm tg xpikta'aky mggt ja
Dios Teety p@n ja nwindsgn'ajtim Kkg'gm tg
yikjujkpyikyiyi jap oo'kpi y'agujkpy. 2 Ixyamts
ots megt niduki'iyi ja nmigu'uk janchja'wibitgjkti,
meets ndanijayi ya'at ngky ma jaty xpadumidi
ja nwindsgn'ajtim yja' jam Galacia etjotp. 3 Paat
meets ja gy'ajtin ja kunuu'kxin midi ja Dios Teety
yajkpy mggt ja nwindsgn'ajtim Jesucristo, 4 pgn
nagyiyajkiyeg jots adem nbgky ja xku'o'jkandi jats
kidija axggkpi tsinaa'yin mibaat xmimadaajkyindi
midi yikpatp ya naxwiifi, tgxi ja Dios Teety jade'en
kg'gm ttanibiktaagi. 3 iTu'ugyi ja Dios mygj'ajtin
ndamiguy'ejxint xemikgjxp! Jade'ents idg'gn ja
yjatt.

Ka'ap ja jadu'uk abiky midi tniggjpxp ja
yiknitsoojkin

6 Tyimfligyumaap ¢ nnayjawiyi ku meets
pojin  xmajtstutkojmi ja Dios, pen meets
kg'om tg¢ mwaamifidi t¢ mwaadsgyidi ku ja
Cristo xpa'ayonajxyindi, jots meets ja janchpi
nitsoojkin  xijy xpabiky, ja wenkpidam ja'.
7 Ka'ap idg'gn ja wenkpi nitsoojkin ya jadu'uk

y'ity.  Yide'en idg'on yjaty, jaa de'on jaa'y
pon meets nugo mjanchjaa'midip, ja Cristoxi
dg'gn ja fitsoojkin yjayiktigatswandip. 8 Tegxi
meets tu'ugyi ndukmadgy ja janchja'win, kuts
wyinaty pegn nidu'ugin tyiktigatswa'an midi @ats
jawyeen tg n'uknigajpxy, mgkts idg'gn ja Dios
tya'ambgkit, jots mgj ayo'on tyukpaadit wan
tjapgni ku ttu'undit jade'en, o njadyimyja'gtsi
uk yjadyimdioskugajpxy'ajtpi, ku wyinaty
ja wenkpi janchja'win tpikta'akwamidi sam
muum ixyam yjawi ttunwa'andi. 9 Ixyam meets
ndukja'myatskojmidi: Pgni jaa pgn ja wenkpi
ixpgjkin mdawindaayiwyajnidip, paat'ajtiyip ja'
nigida'agiyit ja Dios mygj'ayo'on.

10 Ti gts id@'gn jade'en xijy xyikwamp ku gts
idg'gn jade'en nwa'afi. ¢Ja' gts idg'gn xijy ndsgjkpy
jots @ts ja jaa'y kuwani xtyimgyupgkt jots @ts
ja kuwani xtyimdyakajxa'aktit uk kuwani gy
nayide'en xtyimgyupegkt ja Dios? Pg Kka'axi,
ku g¢ts ja jeexyip ja'ayi nugo nda'egdygki ya
naxwii'fiit jaa'y wyingujky, ka'ats @ts ja Cristo
jeexyip X'uktumbi'ajtni pg ja'axi ¢ tu'ugyi to
nnadyamiygxyiyi.

Sudso ja Pablo tygjkiyii'fi kudanaabyi jats ja tku-
danit ja nwindsgn'ajtim
11 Nijawi meets ya'at, migu'uktgjkti, ku yg
nitso'ok'ajtin midi ¢ nnigajpxy, ka'ap jaa'y ye
twinmaa'fii. 12 Kg'gm gts idg'gn ja Jesucristo yg tg
xuknijawi. Kidi mee mwa'afi ku gts yg gy pgngapgn
jaa'y tg xuk'ixpiky.
13 Tg meets idg'gn ja kajpxy ja madya'aky
xnijawidi sa @ts y'ijty njaa'y'aty ku ats ja

chinaa'yin nbaduujnidi ja israelitgjkti. Mnija'wip
meetsmi sa @ts ide'gn y'ijty awa'an'ampy
njemduii ndeduii pgn ja Dios tjanchja'widip
jots @ nyikudigggwya'andi. 14 @ts idg'gn y'ijty
ja israelit jaa'y chinaa'yin jawaani Kka'pxy
nbadumpy nika'ap gts ja nmiyaaktgjk ni tu'uk
pon jade'en kyamajada'aky sam gts. Jabi ja'ats
ots ide'gn y'ijty n'amip njootpip ja mgjaa'dygik
chinaa'yin. 15 Tigajts gts ndsinaa'yin. Ka'anim
gts wyinaty ya naxwiifi ngaxi'iky ku gts ja Dios
wyinajty tg xwi'ejxni Xxwigoni, pya'ayo'owinggjxp
gts idg'gn tg xwaadsgy. Ku ja xX@gw ja jumgit
tpaajty sam ttanibiktaajkiyii'i, 16 xjats gats
idg'gn Xuk'ijxy xXuknijawiyii'i ja y'U'nk, jots
ngajpxye'syit ja nitsoojkin madya'aky ma pen
kya'israelitjaa'yidi, pen tkanija'widipnim ja
nwindsgn'ajtim Jesucristo.  Kuts idg'gn ya'at
jade'en vyjajty, nipgn @ts idg'gn nga'ats'ixy
nga'ats'amidgy, 17 ni nganijkxy gts jam Jerusalén
ma jam pgn ja kudanaa'yin jawyeen tpadgijkidyeg.
Tiy ots idg'gn ne'egi ndyimiigjkxkgjy jam Arabia
etjotp, jamts g nwimbijty jots ¢ nja'jty jam
Damasco.

18 Kyidiggek jumgijtnim ¢ nnijkxy jam Jerusalén;
winets ¢ts ja Pedro ojts nminabyaadyiyi
jade'en'ampyts gts ja n'ijxy'aty, makmojkx xggw
gts jajam nmg@gtsinaay. 19 Ni tu'uk gts ja nga'ejxtag
jadu'ukpikudanaabyidi, ja Jacobo gtsja'ayi nbaajt,
ja nwindsgn'ajtim y'uch myigu'uk. 20 Y'ijxpy
nija'wip ja Dios ku ya'at tyiyi yjanchi midi meets
ndanija'ayip. Ka'ap ¢ nugo ndaabyaaty.

21 Kuts idg'gm jade'en y'uknajxy, jamts @ nd-
sg@'f jots @ nnijkxy jam Siria etjotp jots jam Cili-

cia nayide'en. 22 Ka'ap ets y'ijty x'ijxyidi adem
nmigu'uktgjkti midi tjanchja'wimyidip ja Cristo
jam Judeit etjotp. 23Ja'ayi d@'en ja y'ijty tmadowdi
ja kajpxy, ku figmidi: “Ja' pgn y'ijty tkamaa'kxp
ja janchja'wibitgjkti ja Cristo yjaa'y, ja' ixyam
kg'om tnigajpxnip @y tsuj ja Dios kyajpxy ja Dios
myadya'aky yam ja y'ijjty t'ukyikudigggwya'aii.”
24 Tyamigunuu'kxyja'widip idg'egn ja Dios ja' ku gts
ja ndsinaa'yin tg nyiktigach.

2

Ku ja Jesus kyudanaabyi tkupgkti ja Pablo jots ja
nayide'en tyu'unt

1 Kyimakmajkts jumgijt ots jadigojk nnijkxy
jam Jerusalén mggt ja Bernabé, jots g nayide'en
nbawaay ja Tito. 2 Paty @ts jam nnijkxy ku ats
ja Dios xuk'ijxy jots @ts jam nngjkxy. Jats gts jam
mggt amaa'tsk ngajpxy nmadya'aky pen idg'gn
jam tnigubajk'ajttip ja kudanaabyitgjkti Jerusalén.
Jots nduk'ejxtgg nduknija'widygg sa éts idg'gn
ja nwindsgn'ajtim y'ixpgjkin nnanky'ijxyi pen
tkanija'widip pgn ka'israelit jaa'dyi. Nj@pja'wip
ots ja' ku ¢ts ja jotmeii xkagupektit paty ots ja
jade'en nnigajpxy jots gts ja ndunk nugo kyanaxt
midi gts jam wyinaty ndumpy. 3 Xpudgjkidits @ts
ja'. Niti nisa ja Tito kyayiktuufi, ka'ap ja ejxpajt
he'kxkgjxp yikpiktaajky sam ja israelit jaa'y
ttsggnidi. 4 Ka'ap gts ya'at jeexyip ngajpxpaaty
sa ja Tito yjajty kuk idg'gn kyangjkxti ja ejxpi ja
kowbi jots tmadya'akwidettit mabaat adgm idg'en
nga'ukpadu'unindi ja mgjaa'byi kutujk midi ja
Jesucristo tg xukniwaajchim ku mggt n'ijtyim.

Ja' idg'gn ja chojktip jots adgm nbaduujna'andit
ja myajaa'byi kyutujk sam ja israelit jaa'dyi.
5 Nijuuni ggts ja ngayikmgijtgki jots ka' meets
xwinma'aty ku ja'ayi ejxpajtinggjxp yikpiky ja
yiknitsoojkin. Jaa ku @@ ndsegky jots meets tiy
xmggt'ajt'ettitnim ja winmaa'ii sa ja yiknitsoojkin
nbaajtyim.

6 Niti nisa ¢ts ja xkanimaadyi pgn jam
tnigubajk'ajttip ja kudanaabyitgjkti peni sa @ts
ndunkjegjp nyikye'gy; oy ja yjamgjwindsgnidi
tuknax @ts ja meet nnayja'wiyidi, jabi tum
jade'enxi adgmdi Dios wyingujkp. 7 Ka'ap
gots ja wenk ana'amin ja X'ukmggiidi, jabi
yja'gyukidixi ja' ku gts ja Dios kg'eom tg xanipiky
jots @ts ja nitsoojkin ayuujk ngajpxyg'sty ma pgn
kya'israelitjaa'yidi, sam ja Pedro yiktanipgjkmi
nayide'en jgts nay ja'abi ayuujk tkajpxye'sty jam
israelitjaa'yjotp. 8 Nayide'en gts ja Dios mygk'ajtin
kudanaabyi tg xpiktajkmi jagts gts ngajpxwa'kxit
ja y'ayuujk pegn ka'israelit jaa'dyi sam ja Pedro tg
yikpiktajkmi kudanaabyi jam israelit jaa'yjotp.

9 Patyxi dg'gn ja Jacobo, ja Pedro jgts ja Juan
pon tnigubajk'ajttip ja kudanaabyitgijkti tja'gyukidi
ku gts ja Dios tg xmg'gy ja gy'ajtin jots ja yja'
tnanky'ejxit. Ojts gats n'ukyikgpatni mggt ja Bern-
abé, jade'en'ampy ja jade'en ttundi jgts ku @gts
ja xmigu'ukwa'an jots ku ja t'gyjawidi jots @@ts
ndunk gy nyiknaxt jam ka'israelit jaa'yjotp, yam
ja nayide'en ja tyunk tyikyg'gmyidi jam israelit
jaa'yjotp. 10Ja'ayi gets ide'gn x'amidowdi ku gets
nximija'myajts'ett ja israelit ayoobitgjkti. Ya'ats
gts idg'gn ne'egi nbadun'ijtpy, ka'ap ots yg'ebi
winmaa'fi n'ixmach.

Kuja Pablo twindse@'ay ja Pedro jam Antioquia

11 Ku gts jam mggt nnabyaajti ja Pedro jam An-
tioquiit kajpjotp, jam @ts ojts ndawindsg'gy midi
jam wyinaty tyumpy, ku ja ka'ap y'@gyaxi'iky. 12 Ku
ja mget gy tyimy'ukaagygjy pon ka'israelit jaa'y
jots ja jaayi tmajtstutkojmi, ja'ayi ku winaagin
ja israelitgjk yja'atti pgn wyinaty tg tkexy ja
ja'abi jaa'y midi tpadundipnim ja mgjaa'byi ku-
tujk ja mgjaa'byi tsinaa'yin sam ja y'ijty nayide'en
tpadumi. 13 Nayide'en ttumidi sam ja Pedro
pon jaty jam wyinaty ka'israelit jaa'dyi, nayide'en
idg'gn ja Bernabé paat ttumi. 14 Kuts gts idg'gn
ja n'ijxy jade'en ku tkabadundi sam ja @gyajpxy
gmyadya'aky ttanibiktaagi, yide'en gts idg'gn ja
Pedro nnimaay jots niduki'iyi tmadoomidgg ja
janchja'wibitgjkti: “¢T1g(/)pr mets ya'at jaa'y xuk-
padunwa'aii ]a israelit jaa'y chinaa'yin? Pg tots
mets ja kg'gm x'ixmatsni jekyip o mets jam mjady-

imyjagugajpi.”

Janchja'wingwgjxp fiitso'okti ja israelit jaa'y sam o
ponjaa'dyi

15 Israelit jaa'y ademdi ja' ku jade'en to
ngue'exyindi, ka'ap adgm ja peky nayide'en
ndyimyikmajadaajkyindi sam ja' pegn ka'israelit
jaa'dyi. 16 Tgts nnija'windi ku ka'ap adgm ja Dios
xkupgijkindit ja' wyingujkp ku ja'ayi nbadu'undit
ja Moisés kyutujk. Ja Jesucristoxi dg'gn ja yja'
njanchja'wimp patyxi dg'¢n adem ja Dios Teety tg
xkupijkyindi, kidi ja'aggjxp ku ja Moisés kyutujk
nbaduujiiindi.  Jabi nipegnxi kyayikupgkt Dios
wyingujkp ku ja Moisés kyutujk ja'ayi tpaduujnit.

17 Ku dg'¢9n ja Dios tg x'ukupijkyindi
Cristo kgjxp, jots adem ja Moisés kyutujk tg
n'awimbejtigyojmandi, ¢ja Cristo adgm idg'en
kg'gm xyiktuu'tigeg'yimp? iKa' yjade'eni! 18 Ku
gts ndungojmit midi tg n'uk'ixmach, ngg'embgky
gts ja'. 19 Ka'ap ats ja Moisés kyutujk n'ukyiktuni
ja'agejxp ku gts ja Dios y'gy'ajtin jade en'ampy
ngapaaty; tg nja'gyuki jots ku ja Dios yja' yikpaaty
ku njanchja'want ja Cristo. 20 Ka'ap ets nugo
n'uktsinaafi, tg gts ja Cristo xku'oogi kruskgjxp; ja'
gts idg'gn ndu'ump midi ja Cristo y'gyja'wip jaa ku
gts ja chinaa'yin ndajujky'ajti. Janchja'winggjxp
gtsya'atjujky'ajtin nyiknaxy ya naxwiifi ku ja Dios
U'nk tg xjanchgky xjanchpa'aygy jots nayide'en
tg xku'oogi. 21 Ka'ap gts ja Cristo y'o'jkin nugo
nyiknaxwa'afi; kuts Dios ja jeexyip xagupijkyindi
ku ja Moisés kyutu]k nbadu'unint, niti jeexyip
kyawa'an ja Cristo y'o'jkin, ka'ap ja jeexyip ma
tyun.

3

Midinyikmajadaajkimp: ja Moisés kyutujk uk ja
nwindsgn'ajtim yjanchja'win

1 jMeets galatas jaa'dyi! (Tiku  to
mwinmaa'nmya'atti? ¢Jadits ku xka'ukpadunidi ja
y'gybi ja tyiibyi, pen t¢ myikwinmaa'ndyigayidi?
Jabi toxi meets ka'pxy ndukmadooguixy j@ts
tg xja'gyukidi ku ja Jesucristo tg xku'o'jkindi
kruskgijxp. 2 Uk'adsojimbetti meets idg'ogn
ya'at: ¢Sudso'ampy meets idg'gn ja Dios Teety
ja y'Espiritu Santo tg mmeg'gyidi, ku ja Moisés
kyutujk xpaduujnidi, uk ku ja tg xmibgijkti ja

yiknitsokpi ayuujk midi e@@¢ts tg nnigajpxy?
3 ¢Tiku xkaja'gyukidi? ;Sa to mwa'andi, jade'en
idg'gn Xxijy jawaani mjanchja'win mygjidit ku
xpadunwa'andi ja Moisés kyutujk? 4 ;Ti nugo
meets jadi'ifi xyiknaxwa'afi ja m'ayo'ondi ku
myikjemdundi myiktedundi ku ja mjanchja'win
x'ukyiktso'ondajktgg? iKa'ap jade'en pyaat'atyi,
myiktunkpatpy meets ja ndijy ku kawine'en tg
m'ayowdi! > Kuts ja Dios Teety ja y'Espiritu Santo
to mme'gyidi jots ja X'ejxiyidi ja mygk'ajtin ku ja
tnanky'ijxyiyi ja ijxyimbi ka'ijxyimbi, ¢tiggjxpts ja
jade'en ttufi? ;Ja'aggjxp ja ttuil ku meets ja Moisés
kyutujk xujni? Pg ka'axi, pg ja'aggjxpxi ja ttuii ku
tg Xjanchjawidi sa @gts tg nnigajpxy.

6 Ejxpajtinggjxp idg'gn ja n'apteety'amgj Abra-
ham ku ja tjanchja'wiyii'fi ja Dios, ja'ayits Dios
ja tagupgikiyeg. Ka'ap ja ja'agejxp yikupijky
poni ti @dyunk ja tyuun. 7 Paty meets idg'gn
xja'gyukidit jots ku ja Abraham fiamyayi ja' t'apg
t'oki pgn ja janchja'win nayid'en tmggt'ajttip sam
ja ojts tmibiky ja Dios. 8 Windi'ixyip idg'gn ja
Dios ttukmadowni ja Abraham sa yikjaadyaan
jap ngkyijxpy jots ku yide'en wyaaf: “Tuki'iyi ja
naajx ja kajp ja kunuu'kxy'ajtin tpaattit ku gts
xjanchjawidit sa mets tg xunjgpi.” Paty ja Dios
jade'en wya'afi ku ja janchja'winggjxp tkupgkt pgn
ka'israelit jaa'dyi. 9 Jade'ents idg'gn pegn ja Cristo
tjanchja'widip, nayide'en ja kunuu'kxin ja tpaatti
sam ja Abraham ja kunuu'kxin yikmggy ku ja Dios
ja tjanchja'wiyii'fi.

10 Pgn tyimyjabadunwandip ja Moisés kyutujk
jots jajade'en fitso'oktit, tg Dios ja ttanibiktaajkifi

jots ja yik'ayo'onmo'odit. Jabi yide'enxi dg'gn
ja Dios kyutujk wya'afi jap nekyjotpy: “Pgni
pon tuki'iyi tkabadunggjxp ya'at kutujk midi
yap tg yikjaadyafi, paajtidip ja mgj ayo'on
ja' midi gts t¢ ndanibiktaagi.” 11 Ja'gyukits
idg'on tyafi ku ja Dios ka'ap tkupiky pen
wyinaty ja'ayi tg tpadufi ja Moisés kyutujk, jabi
yide'enxi ja Dios figky wya'afi: “Pgnts ja Dios
wyinaty kyupijkpy janchja'winggjxp, jujky'ajttipts
ja' xemikajxp.” 12 Ka'ap ja Moisés kyutujk
yiknitsg'gky janchja'winggijxp, yide'enxija wya'afi:
“Pgni pon tuki'iyi tpadunggjxp ya'at kutujk, ja'ayi
nitso'ok'ajtp.”

13 Tgts ja Cristo xukniwajchim ja ayo'on sam
ja Moisés kyutujk ttanibiktaagi pon ka'pxy
tkabadundip. Yide'en'ampy tsoo ku ja Cristo
mgj pektyumbi yiktijy jots ]ade en kg'gmdsoky
tpatwa'jkiyii'fi ja mgj ayo'on midi adegm
Xjapaat'ajtindip, jabi yide'enxi ja Dios fgky
wya'ai: “Pgn jam yikudiipy Kkipkygjxp, mgj
poktyumbi ja'.” 14 Paty idg'egn ja Jesucristo y'g'jky
kruskgijxp jots ja kunuu'kxin tpaattit pgn ka'israelit
jaa'dyi nayide'en sam ja Abraham ja Dios ojts
nii'mxyiyi; jots jade'en adgm niduknax nbaajtindit
janchja'winggjxp ja Espiritu Santo midi ja Dios
Teety tg tni'adsowi.

Ka'ap ja Moisés kyutujk tyik'amutski ja
may'gjtin midi ja Dios fii'adso'owi

15 Meets migu'uktgjk, ku dg'gn n'ukpiktaajkint
ku tigati n'ukajpx'e'yint n'ukajpxpaajtint, kuts
ja yikjaadyan, kuwani dg'gn ja yikpadu'unt, sa
tg wyinguki ka'ap ja pen tyiktigatst. 16 Kuts ja

Dios Teety ja may'ajtin tme@gwya'ai ja Abraham,
nayide'en ja tm@gwyami jadu'uk ja jaa'y midi ja
y'apip y'okip pgni wine'en ja tg fiajtska'axyini. Sam
ja Dios ﬁ@ky wya'af: “Tu'ukpi jaa'y ja', ka'ap ja
flamayidi.” Ja'ats idg'gn Cristo'ajtp. 17 Yide'en
ots idg'on ja ja'gyukin nyakwa'ai: Ja may'ajtin
midi ja Dios ja Abraham ojts tyami'awaniyi,
ka'ap ja mibaat niwine'enin tyiktigajch ja Moisés
kyutujk midi meen ix'oojk maktaxk magg'pxy
ja ee'pxmajk jumgjtnim. 18 Kuts ja Dios ja
myay'ajtin jeexyip kuwani xukpadunwa'afin ja
Moisés kyutujk, ¢ti may'ajtin idg'gn ja jade'en?
Yide'en'ampyts idg'gn ja y'@yi ku ja Dios ja jadi'ifii
ttamay'atwa'af ja Abraham.

19 sTigajxpts idg'gn ja Moisés kyutujk
nyikmeg'gyim? Paty idg'g9n ja ix'oojknim
yikpiktaajky tg wyinaty tni'adso'owifii ja
may'ajt jots ja jaa'y niduki'iyi tnijawidit midi
idg'gn pegky'ajtp. Jaayi tyuii kunim yja'aty ja
Abraham y'apu'nk pgn nayide'en ja may'ajtin
yiktami'awa'aniyii'fi. Ku ja Dios ja kyutujk tyajky,
ja ankilistgik ja tyamigaxiyii'ii jots ja Moisés ja
ttagidekidit, jots ja ttuk'ext ttuknijawit ja jaa'y.
20Ku ja Dios ja may'ajtin tmg@gwya'afl ja Abraham,
ka'ap ja ankilistgjk ni ja kugajpxtygijk ja tkayiktuf,
ke'omyi ja nadyu'ugyi ttami'awa'aniyii'ii.

Tigwjxp ja Moisés kyutujk yikpiktaajky
21,satsidg'gn ya'at nja'gyukant? ¢Ka'ap ide'en ja
Moisés kyutujk megt fiamyayi ja Dios myay'ajtin?
Ka'ap idg'gn yjade'eni, jaa ku ja Dios ja kutujk
jeexyip tg tyaky nitsoojkin mggt, ja'ayits ja jaa'y
jeexyip yiktagupgijktip, ja'ayi jeexyip yikpadump

poni sa ja tyikutuky. 22 Jabi jade'enxi ja Dios figky
wya'aii ku adgm nijum pgkiiiwa'ail n'ejtnandi.
Kuts ja Jesucristo njanchja'wint, jade'en idg'gn
ja'ayi ja nitso'ok'ajtin nbaajtint midi ja Dios t@
tni'adsowi.

23 Tum ja Moisés adgm ja kyutujk wyinaty
tg xniwa'anandi ku kyamifim ja Cristo, pg
ka'animxi ja Dios Teety wyinaty xukja'gyukam
ja Cristo yjanchja'win. 24Ja'abi kutujk adem y'ijty
xuu'wa'anindip xuu'wejtsnindip kunim ja Cristo
myiifi, kuts ja njanchja'wa'ant jade'ents ja Dios
Teety xkupgjkindit. 25 Kuts ja Cristo myiifi, ka'ap
adgm ja kutujk x'uk'ana'amnindi.

26 Jabi ixyamxi adgm ja Dios x'u'nk'ajtnindi
ku ja Jesucristo njanchja'windi. 27 Ku
Cristo kgjxp nngbejtyindi nayide'en adgm ja
ndsinaa'yin nyiknajxyindi sam ja tg tj@gptuni.
28 Ka'ap y'ukpaat'ajtniyi adgm nnayjiwejtsandit
nnayjigajxandit 0 pon y'israelitjaa'yidi
kya'israelitjaa'yidi, tumbidi yikmidumbidi, sam
ja te@'gxygjkmidi yaa'dygjkmidi; tu'ukpi jaa'y
adgmnidi ku ja Jesucristo nmggt'ajtnandi. 29 Kuts
adgm ja jade'en nmggt'ajtnant, Xxjats ide'en
tyimbyaat'atyiyi ndeety'ap'ajtnant ja Abraham
jots Xpaat'ajtindip adem ja Dios myay'ajtin midi ja
ni'adso'wiyii'fi.

4
1 Ukja'gyuki meets ya'at: Ku tu'uk ja u'nkteety
y'ggky jots ttanipaaty tuki'iyi ja pyikta'aky
ja myutsku'nk, kuts ja tyimy'ukmutskinim
ka'anim ja pyaat'atyi tpgkt ja maay @y ja tuki'iyi
tjaja'ajtkixy. 2 Jabi kuwanixi dg'gn tjamimado'ot

ja y'ejx'etpidi kunim ja yjumgijt tpaatt jots t'axajit
ja tyeety ja myaay. 3 Nayide'en adgm idg'gn
y'ijty njajtyindi ku ja Cristo kyamifiim. Tum ja
mgjaa'ychinaa'yin  y'ijty nyikmajadaajkyindip
gy ja nitso'ok'ajtin tjagamggdi. ¢ Kuts ja xggw
ja jumgit yja'jty, kyajx ja Dios Teety ja y'U'nk
te'gxygjk fikgjxp jots jade'en Kkye'jxy israelit
jaa'yin, pyadunggjx nayide'en tuki'iyija'abijaa'dyi
ja chinaa'yin mggt ja kyutujk. 5 Paty ja jade'en
myiifl jgts ja wa'ats'ajtin xmg'gyindit pgn y'ijty
tpadundip ja Moisés kyutujk, jots jade'en Dios
Teety x'u'nk'ajtindit.

6 Yide'en idg'gn ja tnanky'ijxyi ku adem
ja xX'u'nk'gjtna'am ku ja tkexy ja Espiritu
Santo adgm n'anmija'winggjxp; jogts mgk ja
winmaa'l nmegt'ajtindit ku janch ja Dios
Teety ndeety'ajtyindi. 7 Ja Dios Teety adgm
idg'gn xtyimy'u'nk'ajtindip, ka'ap adegm nugo
midumbidi. Paty adem idg'en Xtyimbyaat'ajtyindi
ja maay midi ja Dios Teety tg tni'adsowi, jots midi
ja Cristo xmeg'gyindip.

Ku ja Pablo tpamay tpadajy ja janchja'wibitgjkti

8 Ka'ap meets y'ijtyip ja Dios Teety x'ijxyi, tum
ja awanax agojnax meets y'ijty windsg'jkidip
winja'widip, midi ka'ap ja Dios'ajtin tmggt'att.
9Tg meets ja Dios Teety xpatni, uk yide'en'ampyts
idg'gn ne'egi ngajpxint, tg meets idg'gn ja
Dios Teety mbaajtniyi, ¢sudso meets idg'gn
xkupgijkojmi ja wenk tsinaa'yin midi niti mgk'ajtin
niti nitsoojkin Kkyayajkpy, nayide'en sam ja
mgg'gm ja'adi midi tg xuk'ixmatsti? 10 Jgts
ixyam Xjanch'ukjgp'ejxti ku ja Dios m'gyjawiyidit

ku x'amaay'attinim ja X¢gw ja po', ja X@gw ja
jumgit. 11 A'gy'ampy @ts yjawi njgptsg'aggi ku ats
ndunkjagjp meets kgjxp tg wyindiggy.

12 Migu'uktgijkti, tun ja may'ajt jots xu'undit
sam g¢ts idg'gn tg njgptuni ku gts ja israelit jaa'y
chinaa'yin tg n'ixmajtsni. Kupgjkik gts n'ayuujk,
ka'axi meets nijuuni xmidsepwa'afi. 13 gy
meets xkupijky mijawyeen Kku gts ja yiknitsokpi
madya'aky nnigajpxy gy gts wyinaty njabama'aye.
14 Wan gts nba'am meets mja'axiigyidi, ka'ap
meets xpawgjpy. Jade'en meets ne'egi xkupijky
sam tu'uk ja Dios y'ankilis tnajtskaxi, uk sam
ja Cristo yjawi kg'gm tyimyja'aty ma meets
jam. 15 ;Tiku mga'ukjotkujk'ajtnidi? Tyimygj
meets ja mba'ayo'owin xnanky'ejxgg ku
nbamaa'ychinaay. Patyts ¢ nwa'afli, wanik
meets yjawi mgg'gmween Xtyimyju'jty jadsik
gts ja xXamay'ajtteg, jots ots jade'en ndso'okt.
16 ;xmidsepwandip meets ixyam ku gts ja'ayi
tg nnigajpxy ja tyiibyi yjanchpi?

17 Ja winaagin ja israelit jaa'y p@n taagygjxp
yik'ixpgjktip. Ja'ayi deg'egn ja yjanch'awejxtip jots
meets ja xmibgkt jgts X'ixmatstit ja m'gwyinmaa'ni
midi meets to ndukmaday, jots jade en ja abik-
tyuu' xpadejkifiidit. 18 Ka' ap ja sa y'ejxi ku meets
ja meot mnamyayiyidit ]a ayi de'on tsojkip jots
yikxon ja y'gwyinmaa'ii y'gy'ixpgjkin tnigajpxtit,
ejtp jade'en ttu'undit, ka'ap ja'ayi nugu ku meets
jam mggt. 19 Meets u'nk meets una'jk, mgk meets
jadigojk xjanchyikmay xjanchyiktajy. Jaayim
gts yg jade'en njawit kunim Kka'pxy ja Cristo
xpadunggxtit samdam ja ttsgky'aty. 20 jok meets

jam megt jeexyip iXyam, jots gts @y tsuj ne'egi
ndukmado'ot ya'at winmaa'fi; jabi ka'axi @ts ja
ayuujk n'ukpatni pg sudso meets njanchiijayit!

Ja Agar jots ja Sara Tfikgjxp ja ejxpajtin
yikajpxpidsimy

21 Meetsti, pon ja  Moisés  kyutujk
tpadunwajnidip, nigajpx meets sa dg'gn wya'ah
ja'abi kutujk. 22 Pg ngmpxi ja wya'aii ku ja
Abraham namajtsk ja y'u'nk tpaajty: tu'uk ja
tumbi tyik'u'nkpaajty midi nitggky'ejtnip, j@ts
jadu'uk ja kyg'¢9m nidg'gxy yja'. 23 Ku ja nitgoky
tg'gxy y'u'nkpaajty nayide'eiiim ja tpaajty sam o
p9n ta'gxygjk, jots ku ja nidg'gxy ja y'u'nk tpaajty
kidi nugojip ja jade'en yjaty pg ja Diosxi y'ayuujk
jade'en ka'pxp sam ja wyinajty tg tni'adsowi ku ja
tg'gxy y'u'nkpaatt mgjaa'gyijxiiim. 24 Ejxpajtin gts
idg'gn ya'at nbikta'aky. Ja namajtskpi ta'gxy wa'
idg'gn ja kyudanaadyip majtskpiky ja pudgijkin sa
ja Dios tg ttanibiktaagi. Midukpiky, ja Agar idg'gn
jade'en sa ja Moisés kyutujk, ja' midi yikmggy
jam Sinai kojpkgjxp. Pgn ya'atpi kutujk ja'ayi
tpadundip ka'ap ja fiitso'oktit. 25 Kyudanaapy
ja Agar nayide'en ja Jerusalén kajp midi ixyam
Najx'ajttip ja israelit jaa'dyi ma dg'gn wya'andi
ku ja nitso'ok'ajtin yikpaaty ku nbadu'unin
ka'pxy ja Moisés kyutujk. Pgn jade'en tpadundip
jade'en famyayi pyidsimy sam ja tg'gxy midi
nitggky'ejtnidip. Yikmajadaktip idg'gn ja' ja'abi
kutujk. 26 Ma ja tsajpjotpit Jerusalén jam ka'ap
ja Moisés kyutujk jam tyufi, jamts adgm idg'gn
xpaat'ajtyindi. 27 Jabi ja'axi dg'gn ja Dios kyajpxy
tyijpy ku yide'en jap ngkyijxpy wya'af:

Mets tg'gxyaijk ngy,

mbaat'ajtiyip mxonda'akt ja'agejxp ku
Xpaatwa'afi jam'u'nk.

Jotkujk mnayjawiyit 0 mets nijuuni xjagapaaty
xXjaga'ijxiiim m'u'nk.

@y ja mniyaa'y tg waani mja'atsmajtstu'udyi,
wimbetp ja jadigojk jots ja m'u'nk may
Xpaatt,

yam ja jadu'ukpi tg'gxygjk nika'ap jade'endi.

28 Migu'uktgjkti, ni'adsowiggjxp adgm ja
Dios x'u'nk'ajtyindi nayide'en sam ja Dios ja
Isaac tni'adso'wiyii'fi midi ja Sara y'u'nk'ajtpy.
29 Jade'en sam Ismael, ja nitggky te'gxy
y'u'nk, tmidsepwan'ijty ja Isaac, midi ja Sara
myajnk'ajtpy, nayide'efiim ixyam ku adgm
xmidsep'atwan'ijtyindi ja jaa'y pgn ja Dios yja'
tkajanchja'widip, yam adgm ja Espiritu Santo ja
mygk'ajtin xyikjujky'ajtyim. 30 Yide'en ide'gn ja
Dios figky wya'afi: “Jigax ja nitegky te'oxy meot
ja y'u'nk, jabi ka'axi pyaat'atyi nay ja'abi maay
midi ja Sara myajnk paat'ajtiyip.” 31 Jade'ents
migu'uktgjk idg'gndi, ka'ap adgm idg'gn fiamyayi
x'u'nk'ajtyindi ja nitgeky tg'gxy, ja Abraham ide'gn
ndejint ja hidg'gxy ndaak'ajtyindip, ja'aggjxp ku ja
Dios tu'ugyi yikjanchjawi.

)

Mimgk'atti pon mnitso'ok'gjtin
mduk'ixmatswajniyidip
1Tg adgm ja Cristo xukmajtstuujtyindi ja Moisés
kyutujk, ka'ap adgm ja xukja'ajtnandi. Ejx'ettits ja
nitsoojkin midi ja Cristo tg xamidsgjkyin.

2 Madowdi yikxon. Pgni mdamgk'atwandip
ja m'ejxpajt midi ne'kxkgjxp, ja Cristo meets
idg'gn ja fitso'ok'ajtin  mgayikmgjtgjkiyidip.
3 Ixyam meets ndukja'myech jadigojk ku ja'abi
jaa'y pon ja ejxpajt tkupgjkp fie'kxkgjxp, kuwani
dg'gn ja Moisés kyutujk tyimbyadunggjxit. Kuts
jade'en tkatu'unt, ja kudige'gyin ide'on ja pyaatp.
4 Jam meets winaagin winmay ku ja Dios ja
xagupgjkint ku yikpadu'unt ja Moisés kyutujk,
ja Cristo meets idg'gn Namyayi abiky mbiktaknip
jots ja Dios Teety chojkin ja pya'ayo'owin
x'ixmajtsidi. > Jabi adgmxi nmggt'ajtyindip
ja jop'ejxin ku ja Dios Teety xkupgjkindit
jade'enggjxp ku ja Espiritu Santo xpudgjkindit jats
ku njanchja'windit ja nwindsgn'ajtim Jesucristo.
6 Kuts ja nwindsgn'ajtim tu'ugyi nmget'ejtindit,
wan ja ejxpajt tyikmget'aty tkayikmogt'aty
ne'kxkgjxp, niti ja kya'ukwanit. Kuxi ja Cristo
njanchja'want ja'axi tump, jats ja'aggjxpxi adgm
nmigu'uk tum ja gybi ndamidsgjkyim.

7 @y meets tg m'uktso'onda'aky jawyeen.
¢Ponts idg'gn tg myikwinmaa'nmya'adyidi ku
xka'ukpadunidi ja tyiibyi ja yjanchpi midi ja
Cristo yja'ajtpy? &Jabi ka'axi ja Dios Teety jade'en
mdufiidi midi t¢ mme'gyidi ja nitso'ok'ajtin Cristo
kgjxp. 9 Pg yiknija'wipxi ku tu'ukpi jaa'y ne'egi
namay tyikwinmaa'ndyiggy ja myigu'uk. 10 Dios
kojxp ots ja jop'ejxin nmegt'aty ku meets jadigojk
xX'awimbettit midi jawyeen tg nduk'ixpekti; pen
meets idg'gn myikwinmaa'ndyigggwyajnidip, ja'
idg'gn ne'egi mgk ayo'onbaatp gyi yjadyimyjapgni.

11 Kuts meets jeexyip ndaguwani ku ja ejxpajt

ne'kxkgjxp ja'ayi tu'ugyi tyuii ka'ap ots ja
israelit jaa'y jeexyip xmidsepwa'andi xmi'ekyidi.
Niti nisa jeexyip kyawa'andi ku gts ja jeexyip
n'agajpxmukixy ku ja Cristo tg xku'o'jkandi
kruskgjxp, jots ku nayide'en tyumidi ja israelit
jaa'y y'ixpgjkindi. Tu'ugyi ots ja'ayi nnigajpxy
ja Cristo yja'. 12 Pgnts meets ya'at tsinaa'yin
kuwani mdukupgkwajnidip, paat'ajtiyip jots ja
ne'egi kg'gm fankyudigg'gyifidit.

13 Migu'uktgjkti, t¢ Dios mwi'ijxyiyidi jots ka'
kuwani x'ukpadunidit ja Moisés kyutujk jgts
jade'en ja awa'ats'ajtin xpaattit. Ka'ap ye'sbi
awa'ats'ajtin xyikwa'andit ku adgm o tigati
ndyimdyu'unandit; ja' ne'egi xyikwa'andit jgts
nixem niyam mnachokiyidit sam nayide'en
mnabyudgkiyidit. 14 Ku ya'atpi tu'uk kutujk
nbadu'unint, tuki'iyi dg'gn ja ndejint ja Dios
kyutujk yikpadunguixy, midi yide'en wamp:
“Tsok ja mmigu'uk samdam meets Kkg'gm
mnachgkyi.” 15 Kuts meets mnachepwa'afidi
mnachep'ijxyidi, jnay'ejx'etidim, kidi meets kg'gm
mnankwyinmaa'ndyigayidi jots mjanchja'win
jade'en xkayikwindigg'adyit!

Ja ka'gdyu'unin midi ya naxwiifi yiktanaxp jots ja
gchinaa'yin midi ja Espiritu Santo yajkpy

16 Ya'at meets idg'gn ndukmadggpy: jots ja
mdsinaa'yin xyiknaxtit sam ja Espiritu Santo
mdamidsgkyidi, jots jade'en ka' xyikmgj'attit
ja ka'gybi midi ya'it tsinaa'yin y'amidggpy.
17 Ya'atpi ka'gybi midi ngg'egmdsojkinggjxp
nbadunwa'afiindip, ka'ap ja Espiritu Santo
mggt Namyayiyi. Tum majada'akwandip ja'

jots ka' xuktunwa'afiim pgni midi adem kg'gm
njatsgky'ajtyimp. 18 Pgni janch ja Espiritu Santo
meets mduu'megjyidip, ka'ap meets ja Moisés
kyutujk m'ukpaat'ajtniyidi.

19 Nigaxiiky ja chinaa'yin ja'adi pen ja
ka'gdyu'unin pyadundip midi ja ne'kx ja
kojpk y'amidggapy. Ya'atpi peky y'agujkpy
yide'en ja yjujky'ajtin tyiknaxti: @y ja peén
yaa'dygik te'oxygik megt hamyget'atyidi wan
tja'amajtskidi tka'amajtskidi, tum ja ax@g'kpi
yigaappi y'amidip yjotpidip, 20 ja awanax ja
agojnax wyindse'jkidip wyinja'widip, ja miku'
tyunk ja kyamimaadip kyami'ejttip. O p@ngapgn
myi'ekyidi, ja'ayi tyajotkujk'ajttip ku ja myigu'uk
tyikje'edi tyikya'axti, gy ja myigu'uk ttami'ekyidi
ja fidsinaa'yin. Py ja tigati ttatsep'ixa'adi,
kyg'gm jotkujk'ajtin ja ja'ayi y'ixaadyip, ja'ayi
ja chgky'ajttip jots ja wenk winmaa'yingygjxp
abiky fabyikta'agiyidit. 21 Tyami'ama'at'ajttip o
tigati ja myigu'uk, yikjaa'y'oo'k yikjaa'gyudigggky
tyunk'ajttip, ja amu'uky'ajtin kawindiy'ajtin
yikmajadaktip. Tum vyg'gbi axe@g'kpijatpy
yigaappijatpy ide'gn ja chinaa'yin tyiknaxti. Ixyam
meets ndukja'myech jadigojk, peni pgn ya'atpi
tsinaa'yin ne'egi tpadump niwindem Xggw ja
tkapaattit ja Dios kyutujk ma ja yjaa'y ttanitanit.

22Ku ja Espiritu Santo ndsinaa'yin xuu'mg'gyint,
winets idg'gn wyingaxiiky ja tsojkin ja
pa'ayo'owin nixem niyam, ndaxondaajkindip
ja Dios, jots ja gy'ajtin nmegt'ajtint, nja'gyujkandit
nduda'aky'ajtint, n'amigu'ukjaa'y'ajtint,
n'gyjaa'y'ajtindit, jots ja windaay'ajtk

ngayiktu'unindit, 23 nmiyujy'ajtindip  ja
nmigu'uktgjkti jots Kka'ap ja nge'em ja'
nyikmajadaajkindit. Nima niwindem, niti

kutujk adgm xkadatiidyu'unint yg'sbi gyjaa'y'ajtk.
24 Pgn ja Cristo ja'ajtiyidip, tg¢ dg¢'egn ja famyayi
tkrustsumggjxnidi  tuki'iyi ja ka'gyjaa'y'ajtin
midi yikmggt'ajtp. 2° Pg tgdam adegm ja Espiritu
Santo ja jemchinaa'yin Xxjanchmeg'gyidi, tits
ku adgm idg'gn ja ngamibgjkindit pgni ma ja
xuu'waa'wa'anindi?

26 Ka'ap adgm ide'gn niti nnadyamikajxint,
niti nganadyami'ajkiyindit. Jagam jixke'gm
n'ixwejtsint ja tami'ama'at'ajtk.

6

Nixem niyam nabyudpkiyidi

1 Meets migu'uktgjkti, pegn ja Espiritu Santo
yja' tmeggt'ajtkexiyidip, ku xnijawidit ku nidu'uk
ja mmigu'uk ja pegky tg myimajada'agyiyi,
pa'ayo'owinggjxp meets idg'gn ja Xpudgkidit
jatyi, jots jade'en t'awimbetidit ja gybi tsinaa'yin
jadigojk. Mdabajaa'fiaxtip ku meets nayide'en
jotmgii wyinaty ja pegky mmimajadakniyidi.
2 Nabyudgkiyidi nixem niyam jgts ni'amuki
jade'en xmimajada'aktit ja ka'gybi, jabi jade'enxi
de¢'gn wyinaty xpadundi sam ja Cristo ja kyutujk
tnigajpxy.

3 Pgni jaaxi pen jaa'y midi tyimfiamygja'wiyip,
nugo ja ke'gm hawyindaay'atyi. 4 Nidu'uk nidu'uk
adgm ide'gn ke'gm nnija'wandit ku ja ndsinaa'yin
nyiknajxyindi gy; kuts gy Nayjawiyit ke'gm ide'gn ja
chinaa'yin ja fadya'ajawiyit, ka'ap ja myigu'uk yja'

ttatgjkiyit. > Kija' adgm idg'gn ndsinaa'yin ngajpx
niwaajtsin Dios wyingujkp.

6 Tabudgkidi ja mbikta'aky pen ja @gyajpxy
gmyadya'aky fianky'ejxiyip.

7 Kidi ke'em mnawyindaay'atyidi, jabi
ka'axi ja Dios jadi'ifii yiktaii pen ja nugo
taguyatwajnip. Ku tigati n'ukneejpint, nay ja'ayi
dg'gn n'ejxmukojmamp nbgkmukojmamp ku ja
Xggw ja jumgjt wyinaty tpatni. 8 Nayide'ents
ide'en ja tsinaa'yin: ku pgngapen ja'abi tsinaa' ym
nugo tpaduii midi ja fie'kx ja kyojpk ja'ayi
y'amidggpy, ja o'jkin tigg'gyin ideg'gn ja wyinaty
pygkmujknip kyonmujknip ku ja tidyu'unin
mye'ent Kyida'akt. Pgnts jade'en tpadump sam
ja Espiritu Santo fadyamidsegkyiyi, nay ja'ayi
de¢'gn keg'gm mo'ojiyidip ja jujky'ajtin xemikgjxp.
9 Ka'ap adgm idg'¢n ja xwindsejpindit ku ja
gybi tsinaa'yin nnanky'ejxindit, ku jade'en
ndu'unindit xjats idg'¢9n nyikmg'gyindit ja
kawinmaabyi kunuu'kxin. 10 Paty meets
idg'gn xun'ett, jots pongapgn xpudgkidit winjaa
windsojk pgni juuni pyaat'atyi. Ja'abi jaa'y
idg'gn ne'egi mguidyimyja'dyigg'agdyip midi adgm
nmigu'uk'ajtyindip tu'ukpi janchja'winggjxp.

Ku ja Pablo kyajpx'abagjtifii xjats y'ukajpxwejni
y'ukajpxpoo'kxni

11 Kg'gm meets ixyam yikxon ndyimfijayi
sam idg'gn pyaat'atyi jots yikxon xja'gyukidit.
Eth1 mabaat ¢ts yg nja'ay mygji. 12 Yg'gbi
jaa'y pen meets mdaguwa'aniyidip ja ejxpajtin
ne'kxkgjxp, ja'aggjxp ja ttundi jots ja @y
yik'ejxtit yiknimadya'aktit jgts ka'ap jade'en pgn

chep'ejxiyidit chepjawiyidit ku jeexyip ja Cristo
yja' ja'ayi tnanky'ixpgjkiyidi ku tg xku'o'jkandi
kruskgjxp. 13 @y ja ejxpajtin ne'kxkgjxp tjamggdidi,
ka'ats idg'¢n ka'pxy ke¢'¢m tpadundi midi ja
Moisés kyutujk figajpxpy. Kuwani meets ja
mdukupgkwa'afiiyi ja ejxpajtin ne'kxkgijxp, jots ja
jade'en ja'ayi fiadya'agajpxiyidit Nadya'gyjawiyidit
ku meets ja yja' tg xpadgjkiniyidi. 14 Jgts ots
ka'ap ¢ niti nnadyamikexyiyi, ja'ayi gts tu'ugyi
nmgk'ajtin'ajtpy ku ja nwindsgn'ajtim Jesucristo
to xku'oogi kruskgjxp. Paty eots ja yigaappi
naxwii'fiit tsinaa'yin nga'ukmgkpiktakni, nika'ap
gts ja nayide'en xukmimajadakni. 15Jaa kuxi adem
ja Cristo Jesus mggt nnamyaajyindi, niti kyawa'af
poni jam ja nmegt'ajtyindi ngameggt'ajtyindi ja
ejxpajtin ne'kxkgjxp; ja' idg'gn ne'egi tump poni
tg ja axggkpi n'ixmajchindi jgts ja ndsinaa'yin
tg nyiktigajchindi. 16 Wan ja tpaatti tkupgkti
ja @y'ajtin kunuu'kx'ajtin pgn ya'at winmaa'fi
tpadundip, jots meet ja israelit jaa'dyi pen idg'on
ja Dios tyimyja a]t}YIdip

17 Ixyam @ nnigajpxy jots ka'ap gts pen xyik-
tuu'dukt ku nnigajpxt ja Cristo y'ixpgjkin; jabi
yamxi gts nmggt'aty ja ejxpajt ku tg nyikwgpy
nyiktsiiky ku gts ja Cristo ngudani.

18 Meets migu'uktgjkti, jade'en ¢ nwa'afi
jots xpaattit xemikgjxp ja Dios kyunuu'kxin.
Tiigyajpxy idg'en, jade'en idg'egn ja yjatt.

